
Kekal Beramal Ketika Syawal 
(28 April 2023M/ 7 Syawal 1444H) 

SIDANG JUMAAT YANG DIRAHMATI ALLAH SEKALIAN, 

Pada hari Jumaat dan di rumah Allah yang mulia ini, saya berpesan 

kepada diri saya terutamanya dan kepada sidang Jumaat sekalian, 

marilah bersama-sama kita meningkatkan keimanan dan ketakwaan kita 

kepada Allah   dengan melaksanakan segala perintah-Nya dan 

meninggalkan semua larangan-Nya. Semoga dengan cara ini kita akan 

menjadi umat terbaik yang akan memperolehi kesejateraan dan 

kebahagiaan hidup di dunia dan di akhirat. 

Marilah kita tumpukan perhatian kepada khutbah yang akan 

disampaikan. Cukup-cukuplah kita dengan perbuatan-perbuatan yang 

merosakkan ganjaran pahala Jumaat kita. Usah bercakap-cakap, 

simpanlah telefon bimbit untuk seketika. Semoga khutbah yang 

disampaikan dapat diambil panduan dan pesanannya. Pada hari ini, 

khatib juga ingin mengajak sidang Jumaat sekalian, agar sama-sama kita 

panjatkan kesyukuran di atas segala nikmat yang dilimpahkan kepada 

kita, sehingga dipertemukan lagi pada hari Jumaat yang mulia ini. 

Hari ini kita masih meraikan Syawal, dengan pelbagai kegembiraan 

bersama insan tersayang, keluarga tercinta dan sahabat handai. Dalam 

pada itu, jangan dilupa, bahawa Ramadhan al-Mubarak baru sahaja 

berlalu meninggalkan kita. Justeru, pada hari ini mimbar ingin 

membicarakan khutbah bertajuk: “Kekal Beramal Ketika Syawal.” 

SIDANG JUMAAT YANG DIMULIAKAN, 

Syawal adalah bulan kembalinya umat Islam kepada fitrahnya. 

Setelah sebulan kita melaksanakan ibadah puasa di bulan Ramadhan, 

bulan melawan hawa nafsu, meninggalkan dosa maksiat serta 

meningkatkan amal ibadah. Kini, Syawal datang sebagai permulaan 

untuk kita terus dan kekal melaksanakan perkara-perkara baik yang 

pernah kita lakukan. Semoga kita terus istiqamah dengan perubahan ini 

sepanjang hayat kita. 

 Pada bulan Syawal juga, kita amat digalakkan untuk melaksanakan 

puasa sunat enam hari sebagai lanjutan daripada puasa Ramadhan. 

Semoga Allah   mengurniakan kita kekuatan fizikal dan mental 

untuk melaksanakan ibadah tersebut, kerana ganjaran amatlah besar. 

Sabda Rasulullah : 

Maksudnya: “Sesiapa yang berpuasa Ramadhan kemudian meneruskan 

dengan enam hari di bulan Syawal adalah seperti dia berpuasa selama 

setahun.”  ﴾Hadis Riwayat Imam Muslim ﴿ 

Di dalam riwayat yang lain Rasulullah juga bersabda: 

Maksudnya: “Puasa di bulan Ramadhan seperti (berpuasa) 10 bulan 

dan puasa 6 hari di bulan Syawal pula seperti (berpuasa) 2 bulan. 

Demikian itu seperti berpuasa setahun.”                                                                   

﴾Hadis Riwayat An-Nasa’i ﴿ 

HADIRIN SIDANG JUMAAT SEKALIAN, 

Manusia adalah makhluk yang tidak pernah terlepas dari kelalaian 

dan melakukan dosa. Oleh sebab itu, Islam mengajarkan umatnya, 

supaya terus-menerus memperbaiki diri untuk menjadi muslim yang lebih 

baik. Jika kesempurnaan ibadah haji seseorang boleh dinilai dari 

perlakuannya setelah mengerjakan ibadah tersebut, begitu jugalah 

kesempurnaan ibadah di bulan Ramadhan boleh dinilai setelah 

berlalunya Ramadhan. 

Seandainya amalan baik yang kita lakukan sepanjang bulan 

Ramadhan masih berterusan dan dapat ditingkatkan, ini menggambarkan 

bahawa kita telah berjaya melalui proses didikan dalam madrasah 

Ramadhan. Sebaliknya jika amalan baik yang kita lakukan di bulan 

Ramadhan tidak dapat kita teruskan malah semakin berkurang, maka 

ambillah peluang ini untuk memperbaiki diri di bulan Syawal. Semoga 

dengan usaha ini, kita tidak kecundang di bulan-bulan berikutnya. Firman 

Allah  dalam surah Taha ayat 75: 

رَجََّٰتُ ٱلۡعُلَََّٰ    َٰٓئكَِ لهَُمُ ٱلدَّ وْلَ
ُ
لحََِّٰتِ فَأ َّٰ تهِۦِ مُؤۡمِنٗا قدَۡ عَمِلَ ٱلصَّ

ۡ
 ٧٥وَمَن يأَ

Maksudnya: “Dan sesiapa yang datang kepada-Nya (Allah) sedang ia 

beriman, serta ia telah mengerjakan amal-amal soleh, maka mereka itu 

akan beroleh tempat-tempat tinggal yang tinggi darjatnya.” 

HADIRIN YANG BERBAHAGIA, 

Bagi mendapatkan motivasi untuk kita kekal beramal di bulan 

Syawal serta bulan-bulan berikutnya, beberapa perkara ini boleh kita 

lakukan: 

Pertama: Bermuhasabah diri iaitu dengan menilai diri sendiri terhadap 

amal ibadah yang telah kita lakukan pada bulan Ramadhan. Muhasabah 

dapat membantu kita mengenal diri serta menilai amalan-amalan kita. 

Dengan cara ini, kita akan dapat memperbaiki amalan-amalan tersebut 

supaya menjadi lebih baik pada masa hadapan. 

Muhasabah boleh dilakukan dengan bertanyakan soalan kepada 

diri sendiri. Sebagai contoh, apakah ibadah yang telah kita lakukan 

sepanjang bulan Ramadhan? Adakah kita ikhlas melaksanakan ibadah 

itu? Apakah yang menjadikan kita bersemangat melakukan ibadah di 

bulan Ramadhan? 

Kedua: Bermujahadah iaitu kita berusaha bersungguh-sungguh untuk 

mengekalkan amal ibadah dan kebaikan yang telah kita lakukan di bulan 

Ramadhan. 

Pada bulan Syawal ini dan bulan-bulan berikutnya, teruskan 

memperbanyakkan puasa dan solat sunat, sedekah, melakukan amal-

amal kebajikan seperti menyebarkan salam dan membantu orang yang 

dalam kesusahan, istiqamah melaksanakan solat jemaah di masjid, 

memperbanyakkan zikir mengingati Allah, membaca Al Quran, berdoa 

dan sebagainya. Kita perlu kuatkan tekad untuk mengekalkan amal 

ibadah serta kebaikkan yang kita lakukan. Lawan setiap godaan yang 

melekakan diri kita sama ada dari dalam diri mahupun dari persekitaran. 

Ketiga, muraqabah iaitu berusaha mentaati Allah dengan penuh ikhlas, 

merasakan kehadiran Allah  dalam hidup. Usaha sebegini akan 

meningkatkan keyakinan di dalam hati kita, bahawa Allah sering melihat 

dan mengawasi kita. Dengan keyakinan itu, kita akan merasa takut untuk 

melakukan segala perkara yang dilarang oleh Allah. Justeru hanya 

amalan baik yang akan kita kerjakan. Firman Allah dalam surah Asy-

Syams, ayat 9 hingga 10: 

َّٰهَا   قدَۡ   ى فۡلَحَ مَن زَكَّ
َ
َّٰهَا     ٩أ ى  ١٠وَقدَۡ خَابَ مَن دَسَّ

Maksudnya: “Sesungguhnya berjayalah orang yang menjadikan dirinya 

(yang sedia bersih) bertambah-tambah bersih (dengan iman dan amal 

kebajikan). Dan sesungguhnya hampalah orang yang menjadikan dirinya 

(yang sedia bersih) itu susut dan terbenam kebersihannya (dengan sebab 

kekotoran maksiat).” 



  2023م ريلڤأ خطبة بولن
  8 | P a g e  
 

HADIRIN SIDANG JUMAAT YANG DIRAHMATI ALLAH, 

Syawal juga merupakan bulan silaturrahim dan ukhuwah. Di bulan 

inilah umat Islam akan mengadakan amalan kunjung-mengunjung, 

bertemu sanak saudara dan rakan-rakan, mengadakan jamuan makan, 

rumah terbuka dan sebagainya. 

Namun begitu, dalam keriangan haruslah berwaspada, dalam 

kegembiraan mestilah menjaga batasan. Janganlah terlalu bergembira 

sehingga melakukan pembaziran, janganlah terlalu bersuka sehingga 

meninggalkan ibadah dan jangan terlalu bergaya sehingga mengabaikan 

aurat. 

Mengakhiri khutbah, mimbar menyeru jemaah sekalian untuk 

merenung beberapa peringatan berikut: 

Pertama: Ingatlah dan insaflah semasa masih sihat, masih berkuasa dan 

masih bertenaga. Ayuhlah kita bersungguh-sungguh menunaikan ibadah 

kepada Allah dan mengharapkan keredaan-Nya. 

Kedua: Kesungguhan kita melakukan ibadah pada bulan Ramadhan 

hendaklah diteruskan secara istiqamah di bulan Syawal dan bulan-bulan 

berikutnya. Kita adalah hamba Allah bukan hamba Ramadhan. 

Ketiga: Jauhi segala perbuatan dosa, maksiat dan mungkar. 

Perbanyakkanlah istighfar semoga segala kesalahan yang dilakukan 

selama ini akan diampunkan oleh Allah . 

Firman Allah dalam surah Al-‘Alaq, ayat 6 hingga 8: 

نسََّٰنَ لََطَۡغَََٰٓ    ٓ إنَِّ ٱلِۡۡ
ن رَّءَاهُ ٱسۡتَغۡنَََٰٓ     ٦كََلَّّ

َ
 ٨إنَِّ إلَََِّٰ رَب كَِ ٱلرُّجۡعَََٰٓ     ٧أ

Maksudnya: “Ingatlah! Sesungguhnya jenis manusia tetap melampaui 

batas (yang sepatutnya atau yang sewajarnya). Dengan sebab ia melihat 

dirinya sudah cukup apa yang dihajatinya. (Ingatlah) sesungguhnya 

kepada Tuhanmulah tempat kembali (untuk menerima balasan).” 

Muslimin dan muslimat juga diingatkan agar tidak melakukan 

tujuh kesalahan utama lalu lintas iaitu memotong barisan, memotong 

di garisan berkembar, tidak mematuhi isyarat lampu merah, 

memandu melebihi had laju, menggunakan telefon bimbit semasa 

memandu, tidak memakai tali pinggang atau topi keledar dan 

memandu di lorong kecemasan.  

Allah  melarang para hamba-Nya yang beriman 

daripada melakukan apa sahaja perbuatan yang boleh membinasakan 

diri sendiri, sepertimana Allah berfirman dalam Surah Al-Baqarah, 

ayat 195 yang bermaksud:  

"Dan janganlah kamu sengaja mencampakkan diri kamu ke dalam 

bahaya kebinasaan; dan baikilah (dengan sebaik-baiknya segala 

usaha dan) perbuatan kamu; kerana sesungguhnya Allah mengasihi 

orang-orang yang berusaha memperbaiki amalannya.” 

وْرِن م 

ُ
 أ
َ
ة
َ
لا ا وَو 

َ
رَاءَن

َ
ز ا وَو 

َ
مَاءَن

 
ل
 
ا وَع

َ
ن
َ
ت ئَمَّ

 
 أ
ْ
ظ
َ
ف
ْ
 وَاح

ْ
صْلَح

 
ا، وَأ

َ
انَن

َ
وْط

 
ي أ
ْ
ا ف

َّ
 .مَّ آمَن

ه
ه
،  الل

َ
عَتَك

ْ
ي ِ
َ

صْْ  شَ
َ
وَن  

َ
دَينَك  

ُّ
عَز فَيْهَ  لَمَا  مْ 

 
ه
ْ
ق
ِّ
وَف همَّ 

ه
االل  مَّ 

َ
ن
ْ
دَي
َ
هت  م 

ً
اة
َ
د
 
مْ ه

 
ه
ْ
عَل
ْ
ج

مَلَ 
ْ
َْ وَاش صْلَحَي ْ َْ م  هصَالَحَي ْ

ه
 الل

َ
تَك

َ
اي
َ
،  مَّ بَعَن

ْ
ة
 
ل
َ
لا
َ
 صَاحَبَ الج

 
لَ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah 

Duli Yang Maha Mulia Seri Paduka Baginda Raja Permaisuri Agong, 

Tunku Azizah Aminah Maimunah Iskandariah Binti Almarhum Al-

Mutawakkil Alallah Sultan Iskandar Al-Haj; 

 

ل   َٰ
َ
 وَکذ

َ
  ك

 
امَة

َ
خ
َ
ب  الف  ،صَاح 

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

ه
ه
زِلَ وَ الل

َ
لَّ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
ءَ وَالوَب

َ
ا البَلَ

َّ
ن
َ
عْ ع

َ
ف
ْ
وْءَ  مَّ اد  وَس 

َ
ن
َ
مَح

ْ
ال

  َْ سْلَمَي ْ دَ الم 
َ
 سَائَرِ بَلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
 
ل
َ
ب  
ْ
ن
َ
 ع
َ
ن
َ
ط
َ
وَمَا ب ا 

َ
ه
ْ
رَ مَن

َ
ه
 
ِ مَا ظ

ْ َ الفَي 

 العى 
َّ
ا رَب

َ
 ي
ً
ة امَّ

َ
. ع َْ مَي ْ

 
 ال

ه
ه
ءَ  الل ِّ  سَي

ْ
وَمَن امَ 

َ
ذ
 
ونَ والج

 
ن
 
وَالج صِ  َ يََ

ْ
ال  
َ
مَن  

َ
 بَك

 
ذ و  ع 

َ
ن ا 
ِّ
إَن مَ مَّ 

َ
رْح
 
أ ا 
َ
ي امَ، 

َ
سْق

َ
الْ

 . َْ احَمَي   الرَّ

 
Ya Allah! Dengan sifat-Mu yang Maha Pemurah dan Maha 

Mendengar, jadikanlah kami dan keturunan kami orang-orang yang 

istiqamah mendirikan solat secara berjemaah serta mengeluarkan 

zakat dan melaksanakan waqaf melalui agensi milik penuh Majlis 

Agama Islam Negeri Pulau Pinang (MAINPP) iaitu Zakat Pulau Pinang 

(ZPP) dan Wakaf Pulau Pinang (WPP). Semoga sumbangan 10% 

daripada hasil kutipan Tabung Jumaat mingguan dari setiap masjid 

kepada Tabung Wakaf yang telah ditubuhkan, menjadi saham yang 

berkekalan manfaatnya, di dunia dan akhirat. 

 

Ya Allah! Berilah petunjuk-Mu kepada kami dan pemimpin-pemimpin 

kami untuk memberikan khidmat bakti yang terbaik kepada agama, 

bangsa dan negara. Ya Allah! Kuatkan iman kami agar dapat 

menghindari perbuatan khianat, salah guna kuasa dan harta, 

memberi atau menerima rasuah dan segala perbuatan durjana yang 

merosakkan kepentingan agama, masyarakat dan negara.  

 

 ا
َ
اب

َ
ذ
َ
ا ع

َ
 وَقَن

ً
ة
َ
سَن

َ
ي الخَرَةَ ح َ

ْ
 وَف

ً
ة
َ
سَن

َ
يَا ح

ْ
ن
ُّ
ي الد َ

ْ
ا ف

َ
ا آتَن

َ
ن
َّ
ارِ. رَب

َّ
  لن

 

  
َ
 عَبَاد

ه
عَدۡلِ وَٱلِۡۡحۡسََّٰنِ وَإِيتَايِٕٓ ذيِ ٱلۡقُرۡبَََّٰ وَيَنۡهَََّٰ عَنِ ٱلۡفَحۡشَاءِٓ   !  الِلّ

مُرُ بٱِلۡ
ۡ
َ يأَ إنَِّ ٱللََّّ

رُونَ   تذََكَّ لَعَلَّكُمۡ  يعَظُِكُمۡ   ِۚ وَٱلۡۡغََِۡ وا   ٩٠وَٱلمُۡنكَرِ  ر 
ُ
ك
ْ
اذ
َ
 ف

ه
مْ،   الِلّ

ُ
رْك
ُ
ك
ْ
ذ
َ
ي لَيْل 

َ
الج

مْ،
ُ
ك
ْ
زِد
َ
 نَعَمَهَ ي

 
لَ
َ
 ع
 
وه ر 

ُ
ك
ْ
ُ يَعۡلَمُ مَا تصَۡنَعُونَ   وَاش ُۗ وَٱللََّّ كۡبَُ

َ
ِ أ  ٤٥وَلََِّكۡرُ ٱللََّّ


